
GOUVENE CUOMO ANONSE LAPOLIS ETA A TE BAY PLIS PASE 80
KONTRAVANSYON BA MOUN KI TE VYOLE REG SIKILASYON POU VOYE TEKS
PANDAN YO T AP KONDUI NAN JOU FET THANKSGIVING NAN

Yo te Bay Chofé yo 816 Kontravansyon Poutét Yo T ap Itilize yon Aparey Mobil

Jodi a, Gouvene Andrew W. Cuomo te anonse Lapolis Eta New York te bay 816 kontravansyon
ba moun ki te vyole reg sikilasyon poutét yo t ap voye téks pandan yo t a kondi nan jou fét
Thanksgiving (Aksyondgras) nan.

Yo te bay apepré 330 kontravansyon kom yon rezilta direk “Operation Hang-Up,” yon kanpay
ranfosman amelyore Ki te fét nan 23-27 novanm. Se Lapolis Eta a ki t ap fe patwouy nomal ki te
bay kontravansyon anplis yo.

Ant mwa janvye ak jen, yo te bay yon mwayen 429 kontravansyon ba chofé yo poutet yo te
itilize yon aparey elektwonik mobil pandan yo t ap kondi. Depi yo te siyen nouvo Iwa a nan mwa
jiye, yo te bay omwen 1 000 kontravansyon chak mwa.

Gouveéné Cuomo di konsa, “Plis pase 800 kontravansyon nan sélman senk (5) jou montre kijan li
nesesé pou gen Iwa pi seve sa yo ki konsantre sou chofé ki mete 16t moun an danje 1€ yo itilize
yon aparey mobil yon fason ki ilegal. Mwen di Lapolis Eta a ak ajans lapolis lokal yo mesi
poutét yo pran mezi seve kont moun ki distre pandan y ap kondi pandan jou wikenn pou ede
pwoteje Nouyoke yo, epitou pou kenbe otowout yo pwoteje.”

Komite Sekirite nan Sikilasyon Gouvéne a te finanse “Operation Hang-Up” avek yon
Sibvansyon Administrasyon Nasyonal pou Sekirite nan Sikilasyon nan Otowout pou Aplike
Lalwa kont Moun ki Distré Pandan Y ap Kondi (Distracted Driving Enforcement Grant).
Sibvansyon an te pemeét Lapolis Eta a konsantre sou resous patwouy sou pwoblem chofé ki distre
pandan y ap kondi, epitou li te ogmante sekirite sikilasyon konvansyonél yo a ak efo pou
aplikasyon lalwa. Pral gen plizye seri menm aplikasyon pi seve k ap fet alavni.

Joseph A. D'Amico, Sipe-Entandan Laplis Eta New York, di konsa, “Pandan seri aplikasyon
seve lalwa sa a, ofisye lapolis eta yo ap ekri kontravansyon ba chofé ki meprize nouvo lwa sa a,
epi ki menase chofé parey yo lé yo itilize yon aparey mobil pandan y ap kondi. N ap kontinye
aplike lwa a, epitou n ap travay pou redui kantite moun ki distré pandan y ap kondi pou asire
otowout ak sitwayen New York yo jwenn pwoteksyon.”

Barbara Fiala, Manm Komisyon Depatman Veyikil-a-Moté Eta New York, di konsa, “Operation

Hang-Up la pou voye yon mesaj klé pou chofe yo pou fé yo konnen Eta New York p ap tolere
moun ki distré pandan y ap kondi epi ki mete 10t chofé yo an danje. Li ilegal pou yon moun

itilize yon aparey mobil pandan | ap opere yon veyikil-a-mote, epitou avek kanpay aplikasyon k
ap fet pidevan yo, n ap kontinye asire wout nou yo pwoteje pou tout Nouyoke yo.”

Gouvene Cuomo te siyen yon nouvo lwa pou bay jarét pou aplikasyon lalwa kont moun k ap
voye mesaj teks pandan y ap kondi nan mwa jiye a. Lwa a konsidere yon aparey elektwonik pou
aktivite tankou voye téeks mesaj pandan w ap kondi kom yon vyolasyon prime sikilasyon an, sa
ki bay lapolis pouvwa pou rete chofé yo selman poutét y ap fé aktivite sa a. Answit, sanksyon
poutét ou itilize yon aparey mobil pandan w ap kondi te ogmante ant de (2) pwen ak

twa (3) pwen.

